
BAB V  

PENUTUP 

 

5.1.  Kesimpulan 

 

Munculnya kerajaan Islam yang pertama di Samudra Pasai, boleh dikatakan 

membawa kemajauan dunia pendidikan  Islam, yang mana pada awalnya pendidikan 

nonformal seperti institusi pendidikan di istana dan masjid. Pada tahap yang kedua 

mengalami perkembangan munculnya sistem pendidikan formal seperti pondok, madrasah 

. Gerakan Islam pembaharuan muncul di wilayah Indonesia melalui para pelajar yang 

menuntut ilmu di Timur Tengah. Sebahagian dari mereka menumbuhkan sistem 

pendidikan sekolah. Lembaga Pendidikan masa penjajahan Belanda terbagi kepada dua 

bahagian yang pertama yang ditubuhkan oleh pihak penjajah seperti;Vervolkschool 

(Sekolah Rakyat), khusus rakyat biasa.Vervolkschool dan HIS (Sekolah Rendah Umum), 

khusus bagi orang kaya dan di kalangan keluarga diraja.  

 

 Kedua lembaga  yang ditubuhkan oleh anak bangsa  seperti; Maktab Islamiyah 

Tapanuli (MIT). Dari lembaga pendidikan tersebut ditubuhkan organisasi al-Jam’iyatul 

Washliyah  melalui forum  diskusi Debating Club (Studi Pelajar) dengan tujuan untuk 

mempersatukan umat di Sumatera Timur khususnya di Medan. diantara ulama-ulama kaum 

muda dan kaum tua.  

Al-Jam’iyatul Washliyah merupakan sebuah Organisasi  Islam yang berdiri 

sebelum kemerdekaan (Masa Penjajahan) yang didirikan di Medan Sumatera Utara pada 

tahun 1930 bermazhab Syafi’i dan berpahaman Ahl al-Sunah Wa al-Jama’ah, tujuan 

berdirinya di antaranya perhimpunan dan perhubungan antara umat Islam faham 

Muhammadiyah yang mulai  diterima Sumatera Utara khususnya Medan. 

 

Para tokoh yang telah berperan aktif dalam mengembangkan al-Jam’iyatul 

Washliyah ialah; Abdurrahman Syihab, Udin Syamsyuddin, Arsyad Thalib Lubis dan 

sebagainya. Mereka adalah tokoh yang berjasa besar dalam perkembangan al-

Jam’iyatul Washliyah telah membuka beberapa cawangan al-Washliyah seluruh 

wilayah Indonesia. Ketiga tokoh tersebut berjasa besar melaksakan dakwah Islamiyah 

melalui pendidikan. 

 

Selanjutnya, struktur organisasi dan pentadbiran al-Jam’iyatul Washliyah terdiri 

daripada Muktamar dan Jawatankuasa dari peringkat tertinggi Pusat (Pejabat Agung) 

sampai dengan Desa (Kampung) seperti berikut, Pengurus Besar (PB) ia merupakan 

pimpinan tertinggi Pusat (Pejabat Agung) Pimpinan Wilayah (PW) pimpinan tertinggi di 

Provinsi Pimpinan Wilayah (PW) pimpinan tertinggi di Provinsi Pimpinan Daerah (PD) 

pimpinan tertinggi di Kabupaten (Daerah) Pimpinan Cawangan (PC) pimpinan daerah 

Kecamatan (Daerah kecil) Pengurus Ranting (PR) pimpinan Desa (Kampung). 

 

 Untuk melancarkan program kerja pentadbiran al-Jam’iyatul Washliyah, maka 

dibentuk Majlis iaitu: Majlis Pendidikan dan Kebudayaan. Majlis Dakwah, Majlis Kader 

dan Pengembangan Sumber daya Manusia (SDM), Majlis Amal Sosial, Majlis Pembinaan 

dan Pengembangan Ekonom, Majlis Amal Sosial, Majlis Pembinaan dan Pengembangan 

Ekonomi, Majlis Pengembangan dan Penelitian  Penelitian (MP3), Majlis Bantuan Hukum 

dan Hak Azasi Manusia (HAM). Semua Majlis tersebut wujud di setiap peringkat kecuali 

di peringkat Pengurus Ranting (PR) pimpinan Desa (Kampung).  

 

 Kemudian, organisasi  bahagian adalah memiliki pimpinan masing-masing yang 

bertugas mengikut bahagiannya. Iaitu bahagian Tertinggi, Wilayah, Daerah, Cawangan dan 

bahagian Ranting, kesemua anggota bahagian berdiri sendiri di bawah pengawasan 

masing-masing, anggota bahagian berada dari peringkat Pengurus Besar (PB) sampai 

Pengurus Ranting (PR) perlu di ketahui Dewan Fatwa, Penasihat Pertimbangan berada di 

Pengurus Besar (PB) yang bertempat di Jakarta. 

 

Sesuai dengan matlamat organisasi adalah untuk menciptakan nama baik seluruh 

lapisan masyarakat. Maka dari itu, program kerja al-Jam’iyatul Washliyah  memfokuskan 

3 Majlis sahaja iaitu: Majlis Pendidikan, Dakwah, dan Amal Sosial. Sistem  pendidikan al-

Jam’iyatul Washliyah  formal dan bukan formal. Dalam pendidikan formal iaitu dengan 

mendirikan institusi pendidikan dari peringkat prasekolah/sebelum sekolah sampai ke 

perguruan tinggi (universiti). Adapun pendidikan bukan formal, iaitu dengan mengadakan 

beberapa aktiviti di antaranya: majlis ta‘lim untuk pelatihan kader da’i, lembaga pelatihan 

bahasa Arab.  

   

          Adapun kurikulum lembaga pendidikan madrasah al-Jam’iyatul Washliyah  

mengikuti kurikulum Kementerian Pendidikan Indonesia, yang mana diwajibkan semua 

pelajar untuk  mengikuti peperiksaan anjuran kerajaan (Kementerian Pendidikan Nasional) 

dengan tujuaan agar pelajar dapat melanjutkan ke lembaga pendidikan kerajaan, dengan 

kata lain murid-murid yang setelah tamat belajar di sekolah menengah tinggi beraliran 

agama boleh melanjutkan di perguruan tinggi milik kerajaan dan swasta sama ada beraliran 

agama mahupun beraliran akademik.  

 

Perlu diketahui murid-murid yang habis belajar di sekolah menengah tinggi agama 

jika ingin melanjutkan perguruan tinggi beraliran akademik haruslah menambah subjek 

umum di luar jam pelajaraan. Kerana subjek umum di madrasah lebih sedikit dibandingkan 

dengan subjek umum di sekolah. Bagi murid-murid  beraliran akademik yang ingin 

melanjutkan di perguruan tinggi beraliraan agama. Kerana jam pelajaran dan subjek mata  

agama lebih sedikit dibandingkan dengan madrasah, mestilah belajar agama di luar  jam 

pelajaran terutama bahasa Arab. 

 

      Para ulama al-Washliyah, pensyarah dan guru, banyak mengabdi kepada 

masyarakat sebagai tenaga pengajar disamping itu juga mereka beraktiviti menyampaikan 

ceramah, khutbah jum’at dan hari besar Islam untuk kepentingan menyiarkan dakwah 

agama Islam. Adapun amal sosial dalam bidang pendidikan program  al-Jam’iyatul 

Washliyah  dengan menubuhkan asrama untuk anak miskin dan anak yatim, iaitu dengan 

memberi bantuan segala keperluan mareka. Di samping itu, menyediakan institusi 

pendidikan dari peringkat sekolah rendah (agama dan akademik), sekolah menengah 

rendah (agama dan akademik) dan sekolah menengah tinggi (agama  dan akademik) . 

 

Dalam usaha meningkatkan mutu pendidikan, al-Jam’iyatul Washliyah      

mengirim pelajar-pelajar di luar negara dan menyediakan fasiliti-fasiliti dan peralatan 

seperti makmal komputer, perpustakaan, ruang peraktik otomotif dan eletrik serta 

laboratorium dan pelatihan bahasa Arab. Hal ini dengan tujuan  menyiapkan generasi Islam 

yang mempunyai wawasan jauh ke hadapan. Dalam rangka membangun masyarakat 

Indonesia yang berilmu dan  berakhlak. 

 

Ada beberapa kelemahan atau masalah yang dihadapi organisasi al-Washliyah 

iaitu; sarana dan prasarana, gaji tenaga pengajar yang kurang mencukupi, tidak ada 

pelajaran tambahan bahasa Arab terutama bagi pelajar-pelajar di peringkat rendah hingga 

menengah rendah dan menengah tinggi.   

   

5.2  Cadangan/ Saranan 

 

Berdasarkan kajian di atas, penulis mempunyai beberapa cadangan  iaitu: 

 

a) Alumni-alumni al-Jam’iyatul Washliyah hendaklah senantiasa 

mencerminkan prilaku yang baik, sebagaimana yang dicontohkan oleh para 

pengasas berdirinya al-Washliyah. mereka berjuang dan berbuat kerana 

Allah, demi untuk tegaknya dakwah dan majunya dunia pendidikan.  

b) Institusi-institusi al-Jam’iyatul Washliyah hendak berusaha meningkatkan 

upaya yang lebih maksimal khususnya dalam pencarian dana yang sifatnya 

mandiri, seperti koperasi antar warga al-Washliyah yakni koperasi sekolah 

dan perguruan tinggi dan persatuan perniagaan antar para muballigh. 

Apabila hal ini boleh dilakukan dengan baik maka kesejahteraan guru, 

pensyarah dan pegawai boleh ditingkatkan. 



179 

 

c) Bagi alumni-alumni al-Jam’iyatul Washliyah yang telah menuntut pelajaran 

di luar negara dan dalam negara agar dapat menyumbangkan idea-idea 

untuk memajukan organisasi al-Jam’iyatul Washliyah dan institusi-institusi 

pendidikan al-Jam’iyatul Washliyah. 

d) Pengurus Besar dan Pengurus Wilayah al-Jam’iyatul Washliyah hendaklah 

mereka berupaya meningkatkan sarana dan fasiliti yang kurang, hal ini 

untuk  meningkatkan mutu pendidikan seperti komputer, perpustakaan dan 

internet. 

e) Subjek agama hendaklah menjadi ukuran dalam pendidikan di perguruan-

perguruan al-Washliyah, untuk menciptakan generasi yang mempunyai 

pengetahuan agama yang cukup memadai dan mampu menjadi pemimpin 

masa depan yang benar-benar memegang amanah. 

f) Al-Washliyah harus mampu mempersiapkan tenaga pengajar, pensyarah 

yang handal dan mampu menerapkan kaedah-kaedah pengajaran masa kini 

sehingga kemampuan ini dapat menjawab tantangan zaman dan arus 

globalisasi. 

 

 

 


